
ODONANS DIJANS NIMEWO 5
KONTE PALM BEACH COVID-19

KONSIDERAN, nan dat 1ye mas 2020, Gouvéné Ron DeSantis, te pibliye Dekré
Egzekitif 20-51 ki mande Depatman Sante Florid la pou pibliye yon ljans Sante Piblik;
epi

KONSIDERAN, nan dat 9 mas 2020, Gouvéné Ron DeSantis, te pibliye Dekre
Egzekitif 20-52 ki deklare yon eta dijans pou Eta Florid akdz COVID-19 Ia; epi

KONSIDERAN, nan dat 13 mas 2020, dapre Seksyon 252.35(3)(a)(5), Lwa Florid
yo, Konte Palm Beach te deklare yon Eta Dijans lokal akdz pandemi kowonaviris la, ki
te pwolonje depi I& a nan respé ak Iwa ki aplikab yo; epi

KONSIDERAN, nan dat 20 mas 2020, Gouvéné Ron DeSantis, apre konsiltasyon
avek otorite yo nan Konte Broward ak Konte Palm Beach, tou de te mande aplikasyon
rekdbmandasyon Sant Prevansyon ak Kontwol Maladi (CDC) nan Etazini, Dekré Egzekitif
20-70 ki te pibliye, ki 6done tout restoran, ba, taven, ba popilé, bwat de nwi, sal bankeé,
salon koktél, kabaré, brasri, kafeterya ak nenpot 16t biznis ki sévi alkol ak/oswa manije ki
gen plas pou plis pase dis (10) moun nan Konte Broward ak Palm Beach pou fémen
sévis sou plas yo pou kliyan yo; epi

KONSIDERAN, nan dat 20 mas 2020, epitou dapre Dekré Egzekitif 20-70 la jan
sa prevwa ladan, Gouvéné Ron DeSantis te fémen tout sal sinema, sal konse, oditoryom,
teyat, sal boling, sal jwét (akad), sal espo, estidyo pou kondisyon fizik ak plaj; epi

KONSIDERAN, nan dat 1ye avril, Gouvéné Ron DeSantis te siyen Dekré Egzekitif
20-91, ki te souliyen patisipasyon nan aktivite rekreyatif yo (ki respekte distans sosyal)
tankou mach, siklis, pwomnad sou mon, lapéch, kous oswa natasyon kom aktivite
enpotan pou rezidan nou yo; epi

KONSIDERAN, nan dat 15 avril 2020, Gouvéné Ron DeSantis te nonmen Gwoup
Travay sou Re-ouveéti Florid la, ki responsab pou devlope yon plan pou re-ouvri eta a san
danje; epi

KONSIDERAN, nan dat 16 avril, 2020, Prezidan Donald J. Trump te pibliye
Direktiv Mezon Blanch pou Ouvri Etazini Anko, yon apwoch sou twa faz ki baze sou
konséy ekspé sante piblik, pou ede responsab eta ak lokal yo I& y ap re-ouvri ekonomi
yo, pou pémeét moun tounen travay ak kontinye pwoteje lavi Ameriken yo; epi

KONSIDERAN, nan revizyon done Depatman Sante ki gen rapd ak endikaté
espesifik ki itilize pou mezire pwopagasyon COVID-19 la, yo te detémine ke endikate kle
nou yo sijere epi yo ka peémeét kék aktivite rekreyatif ki respekte distans sosyal ak
enstalasyon ki gen rapo yo gendwa kapab reprann operasyon dapre direktiv espesifik
CDC ak konte a; epi

KONSIDERAN, nan enteré aktivite fizik ak byennét mantal, mach, kous,
pwomnad sou mon, vwayaj nan bato, lapéch ak golf se aktivite rekreyatif ki enpodtan pou
rezidan nan Konte Palm Beach yo; epi

KONSIDERAN, nan kolaborasyon aveék ekspé navigasyon bato, lapéch, plonje ak
maren, jesyon dijans, minisipalite, lapolis, ak pwofesyonél sante, Konte Palm Beach vle
re-ouvri san danje kek aktivite bato ak aktivite maritim nan yon apwoch pa faz nan Konte
Palm Beach pou anpeche pwopagasyon COVID-19 nan kominote a; epi

KONSIDERAN, nan kolaborasyon avék pwofesyoneél sante, jesyon dijans,
minisipalite, lapolis, jesyon kou piblik ak prive, PGA of America (Asosyasyon Jwé Golf
Ameriken) ak jweé golf lokal yo, Konte Palm Beach vle re-ouvri san danje teren golf yo
nan yon apwoch pa faz nan Konte Palm Beach pandan n ap pran mezi dirék nan itilize
direktiv pwoteksyon sekirite ak sante ki dekri isit la a konsénan operasyon teren golf ak
responsablite jwe golf ak kleb golf prive yo pou anpeche pwopagasyon COVID-19 nan
kominote a; epi

KONSIDERAN, nan kolaborasyon avék jesyon dijans, minisipalite, lapolis, ak
pwofesyonél sante yo, Konte Palm Beach vle re-ouvri pak piblik ak zon natirél yo nan
yon apwoch pa faz nan Konte Palm Beach pou anpeche pwopagasyon COVID-19 nan
kominote a; epi

KONSIDERAN, Konte Palm Beach te pibliye Odonans Dijans anvan sa pou
COVID-19 la ki afekte operasyon ranp bato yo, marina, pak, zon natirel, teren golf, teren
tenis ak pisin kominoté yo; epi

KONSIDERAN, Konte Palm Beach vle anile ak ranplase kék pati nan ddonans sa
yo ki pa koyeran avek Odonans sa a pou rezon ki dekri nan dokiman sa a.

KOUNYE A, PA KONSEKAN, NOU ODONE ISIT LA dapre Atik Il, Chapit 9,
Seksyon 9-35, Kod Konte Palm Beach, ansanm ak otorite yo ban mwen nan Deklarasyon
Dijans Gouvene DeSantis te pibliye nan Dekré Egzekitif 20-52, pa Chapit 252 Lwa Florid
yo, Konséy Manm Komisyon Komite a ak Plan Jesyon Dijans Global Konte Palm Beach
lan, ak jan lalwa otorize sa, mwen d6done konsa:

Seksyon 1: Konsideran ki anvan yo enkopore isit la kom referans.

Seksyon 2. Odonans Dijans sa a siplemanté epi anplis de nenpot Dekré Egzekitif
adisyonél ke Prezidan Etazini an oswa Gouvéné DeSantis ta ka pibliye ka aplikab pou
Konte Palm Beach. Tout dispozisyon Odonans Dijans Konte Palm Beach anvan yo, ki
gen ladan Rete Lakay-Rete An Sekirite Konte a: Odonans Dijans Pi An Sekirite Lakay
2020-003a, rete anvige, sof pou nenpot dispozisyon ki pa ta koyeran ak Odonans sa a.

Seksyon 3. Aplikabilite. Odonans Dijans sa a aplike pou zon yo ki entegre ak ki
pa entegre nan Konte Palm Beach men ki pa gen okenn aplikasyon pou teritwa federal,
eta oswa tribal yo.

Seksyon 4. Adezyon kontinyel nan direktiv CDC yo. Malgre re-ouveti ranp
bato, marina, teren golf, pak, zon natirél, teren tenis ak pisin kominoté yo nan kad
Odonans sa a, tout moun dwe kontinye respekte direktiv Sant Prevansyon ak Kontwol
Maladi a ki disponib nan https://www.cdc.qgov/coronavirus/2019-ncov/prevent-getting-
sick/social-distancing.html| epi anekse isit la kom Anéks 1, jan li modifye. Sa yo refere
anba a kom “Direktiv CDC”. Tout pwopriyeté, operaté ak pésonél ki enplike nan sa anba
yo dwe garanti respé ak Direktiv CDC sa yo.

Seksyon 5. Aktivite navigasyon bato ak maritim yo. Aktivite navigasyon bato
ak maritim yo, ki gen ladan aktivite navigasyon bato rekreyatif ak komeésyal, ka
rekomanse nan Konte Palm Beach jan sa etabli nan Aneks 2 ki gen tit "Kondisyon pou
Aktivite Navigasyon Bato ak Maritim". Aktivite sa yo dwe fét an ako ak direktiv CDC yo
epi nan respe kondisyon yo ki etabli nan Anéks 2 a. Nenpot nan aktivite sa yo ki devye
de direktiv sa a ak kondisyon yo rete entédi.

Seksyon 6. Teren golf yo. Tout teren golf minisipal, piblik ak prive nan Konte Palm
Beach ka re-ouvri nan respé kondisyon yo ki etabli nan Anéks 3 a ki di “Kondisyon pou
Golf”. Aktivite sa yo dwe fet an akd ak Direktiv CDC yo epi nan respé kondisyon ki etabli
nan Anéks 3. Nenpot nan aktivite sa yo ki devye de direktiv sa a ak kondisyon yo rete
entedi.

Seksyon 7. Pak piblik ak zon natirel yo. Tout pak piblik konte a ak minisipal yo
ak zon natirél yo, sof pou pak plaj yo, nan Konte Palm Beach dwe re-ouvri jan sa etabli
nan Anéks 4 ki di “Direktiv pou Re-ouveéti Pak Piblik ak Zon Natirél”. Zon sa yo dwe ouvri
pou plezi san danje ak responsab pou itilizasyon pasiv ak aktivite limite. Aktivite sa yo
dwe fét an ako ak Direktiv CDC yo epi nan respé kondisyon yo ki etabli nan Anéks 4 |a.

Seksyon 8. Teren tenis ak pisin kominoté yo. Tout etablisman tenis ak rakeét
anplenné, tankou pisin kominoté yo, dwe re-ouvri jan sa etabli nan Aneks 5 “Direktiv pou
Re-ouveéti Teren Tenis ak Pisin Kominoté”. Zon sa yo dwe ouvri pou plezi san danje ak
responsab pou itilizasyon pasiv ak aktivite limite sitwayen yo.  Aktivite sa yo dwe fet an
ako ak Direktiv CDC yo epi nan respé kondisyon yo ki etabli nan Anéks 5 la.

Seksyon 9. Aplikasyon Lalwa. Cherif Konte Palm Beach lan, 16t ajans pou fé
aplike lalwa yo, ki gen ladan ajans minisipal pou fé aplike lalwa ak pésonel ki dekri nan

Seksyon 9-37 Kod Odonans Konte Palm Beach lan, otorize pou fé aplike Odonans sa a.

Seksyon 10. Separabilite. Nenpot dispozisyon nan Odonans Dijans sa a ki gen
konfli avék nenpot dispozisyon lwa eta oswa federal oswa dispozisyon konstitisyonel
oswa konfli avék oswa ki gen yon Dekré Egzekitif Gouvéné oswa Prezidan Etazini ki
aktyel oswa ki pibliye apre ki ranplase yo, ap konsidere kom pa aplikab epi konsidere
kom separe de Odonans Dijans sa a avék rés Odonans Dijans lan ki rete entak ak
anvigé. Nan mezi aplikasyon kék oswa tout dispozisyon Odonans Dijans sa a entédi sou
teritwa souvren yon tribi souvren oswa Endyen ke gouvenman federal la oswa eta a
rekonét, aplikasyon sa a ap eskli kiéman nan Odonans Dijans lan.

Seksyon 11. Dat anvige; Dire. Odonans sa a dwe antre anvigé nan 12:01 a.m.
nan dat 29 avril 2020. Odonans sa a ap ekspire |& Eta Dijans Lokal aktyél la fini, menm
jan li ka pwolonje atravé yon |6t 6donans oswa deklarasyon amwenske gen yon 10t
Odonans Dijans ki te gentan amande oswa mete fen ladan.

KONTE PALM BEACH APWOUVE SELON
SIFIZANS JIRIDIK

Pa: [Sivyati] Pa: [Sivati]

Administraté Konte Pwokirée Konte

__ 27 avril 2020

Dat

ATESTE

GREFYE AK KONTWOLE

Pa: [Sivati]
Grefye Adjwen

4272020 Distans sosyal, karanten ak izolman

ANEKS 1: DIREKTIV CDC

Centers fcr Disease
@ Control and
L # Prevention'

Maladi Kowonaviris 2019

Distans sosyal, karantén ak 1zolman

Kenbe distans ou pou ralanti pwopagasyon an
Limite kontak fas-a-fas avek 1ot moun se pi bon fason pou redui pwopagasyon maladi kowonaviris 2019
(COVID-19) la.

Kisa distans sosyal la ye?

Distans sosyal, yo rele li tou “’distans fizik’’, vle di kenbe espas ant ou menm ak 16t moun andeyo
lakay ou. Pou pratike distans sosyal oswa fizik:

* Rete omwen nan yon distans 6 pye (anviwon 2 longe bra yo) de 16t moun
* Parasanble nan gwoup
* Parete nan kote ki gen foul epi evite rasanbleman an mas yo

Anplis de etap chak jou pou anpeche COVID-19, kenbe espas ant ou menm ak 10t yo se youn
nan pi bon zouti nou genyen pou evite ekspoze ak viris sa a epi ralanti pwopagasyon li lokalman
ak nan peyi a ak nan monn lan.

Le COVID-19 la gaye nan zon ou, tout moun dwe limite kontak pwoch avék moun andeyo lakay
ou nan espas femen ak anplenné yo. Piske moun ka gaye viris la anvan yo konnen yo malad, li
enpotan pou rete Iwen 10t moun 1€ sa posib, menm si ou pa genyen okenn sentom. Distans sosyal
enpotan espesyalman pou moun ki gen plis risk pou tonbe malad anpil.

Poukisa pou pratike distans sosyal?

COVID-19 la gaye espesyalman kay moun ki gen kontak pwoch (nan anviwon 6 pye) pandan yon
perydd pwolonje. Pwopagasyon an rive 1¢ yon moun ki enfekte touse, eténye oswa pale epi ti goutlét
ki soti nan bouch oswa nen li ale nan I¢ a epi tonbe nan bouch oswa nen moun ki toupre a. Goutlet
yo ka rale ale nan poumoun yo. Dénye rechéch yo montre ke moun ki enfekte yo men ki pa gen
sentom petet jwe yon wol nan pwopagasyon COVID-19 la.

Li ka posib ke yon moun ka pran COVID-19 la nan touche yon sifas oswa obj¢ ki gen viris la sou
li ak apresa touche bouch, nen oswa je li. Sepandan, sa pa konsidere kom fason prensipal viris la
pwopaje. COVID-19 la ka viv plizyé édtan oswa plizyé jou sou yon sifas, tou depann de fakté yo
tankou limy¢ soléy ak imidite. Distans sosyal ede limite kontak avék moun ki enfekte ak sifas
kontamine yo.

Menm si risk maladi grav ka diferan pou tout moun, nenpot moun ka pran ak gaye COVID-19
la. Tout moun gen yon wol pou jwe nan ralanti pwopagasyon an ak pwoteje tét li, fanmi li ak
kominote li.

Konsey pou distans sosyal

e Swiv konsey otorite yo kote w ap viv la.

e Sioubezwen fé acha manje oswa medikaman nan boutik episri oswa famasi, rete nan yon distans
omwen 6 pye de lot yo.

o Itilize komann pa korespondans pou medikaman yo, si sa posib.



Distans sosyal, karantén ak izolman

o Panse itilize sevis livrezon episri.

o Kouvri bouch ou ak nen ou avek yon pwoteksyon figi an tisi 1¢ ou toupre moun, ki gen
ladan 1¢ ou gen pou soti an piblik, tankou pou ale nan boutik episri.

Rete nan yon distans omwen 6 pye ant ou menm ak 10t yo, menm si ou gen yon pwoteksyon figi.

Evite gwo ak ti rasanbleman nan espas prive ak piblik yo, tankou kay yon zanmi, pak, restoran,
magazen oswa nenpot 10t plas. Konsey sa aplike pou moun tout laj, sa ki gen ladan adolesan ak jén
granmoun yo. Timoun yo pa ta dwe gen pa ta dwe gen jweét ki planifye pou fét an péson pandan
lekol fémen an. Pou ede kenbe koneksyon sosyal yo pandan distans sosyal la, aprann konscy pou
kenbe timoun yo an sante pandan lekol fénen an.

Travay depi lakay 1¢ sa posib.
Si sa posib, evite itilize nenpot transpo piblik, woulib pataje oswa taksi.

Si ou se yon elév oswa paran, pale ak lekol ou sou opsyon ki genyen pou aprantisaj dijital/a distans.

Rete konekte pandan ou rete Iwen. Li enpotan anpil pou rete an kontak ak zanmi ak fanmi ki pa
rete lakay ou. Rele, fé apel videyo, téks mesaj oswa rete konekte nan itilize rezo sosyal yo. Tout
moun reyaji diferamman ak sitiyasyon estrés epi déske ou gen pou pran distans sosyal de yon moun
ou renmen ka difisil. Li konsey pou estres ak adaptasyon.

Ki diferans ki genyen ant karantén ak izolman?

Karanten

Karanteén lan itilize pou kenbe yon moun ki te ka ekspoze ak COVID-19 la lwen 16t moun. Yon
moun ki nan karantén rete separe de 10t yo epi limite mouvman andeyo kay li oswa kote li ye nan
moman an. Yon moun ka te ekspoze ak viris la san li pa konnen (tankou 1¢ 1 ap vwayaje oswa andeyo
kominote a) oswa li te ka pran viris la san li pa gen sentom. Karantén ede diminye pwopagasyon
COVID-19.

[zolman

Izolman itilize pou separe moun ki malad de moun ki an sante yo. Moun ki nan izolman yo dwe rete lakay.
Nan kay la, nenpot moun ki malad dwe rete apa de 10t yo ¢ li rete nan yon chanm oswa espas “malad” epi
itilize yon 10t twalét (si posib).

Kisa mwen dwe f¢ si mwen te ekspoze? Si mwen santi
mwen malad? Oswa te konfime COVID-19?

Si ou panse ou te ekspoze ak COVID-19 la, li konsenan sentom yo.

Si ou...
Si ou menm oswa yon moun nan kay ou te ekspoze

Etap pou swiv...
Kontwole tét ou

Rete aléte pou sentom yo. Veye lafyév,* tous oswa souf kout.

Distans sosyal, karantén ak izolman



* Pran tanperati ou si sentom yo ap paret.
 Pratike distans sosyal. Kenbe yon distans 6 pye de 10t yo epi rete Iwen plas ki gen foul.

* Swiv Gid CDC a si sentom yo devlope.

Si ou...
Si ou santi ou an sante men:

* Te gen kontak pwoch dényeman ak yon moun ki gen COVID-19, oswa

» Te vwayaje dényeman soti yon kote nan Etazini oswa nan yon bato kwazy¢ oswa bato.

Etap pou swiv...

Mete tét ou nan karantén
* Tcheke tanperati ou de fwa pa joue pi veye sentom yo.

* Rete lakay pandan 14 jou epi kontwole tet ou.

+ Si sa posib, rete lwen moun ki gen gwo risk pou tonbe malad anpil akoz COVID-19.

Si ou...
Si ou:

+ Te dyagnostike ak COVID-19, oswa
* Ap tann tés rezilta yo, oswa
* Gen sentom tankou tous, lafyév oswa souf kout

Etap pou swiv...
Izole tét ou

* Rete nan yon ‘’chanm maladi’’> oswa zon presi epi lwenn 10t moun oswa bét, ki gen
ladan bet domestik. Si sa posib, itilize yon saldeben ki apa.
* Li enfomasyon enpotan sou pran swen tet ou oswa yon ot moun ki malad.

Plis enfomasyon
Kijan pou pwoteje tét ou
Netwaye ak dezenfekte kay ou

Rasanbleman ak evénman kominote

ANEKS 2
KONDISYON POU AKTIVITE NAVIGASYON BATO AK MARITIM
A. Marina, waf bato, ranp ak lIot espas lansman.
1. Sevis ki bay: Marina, waf bato, ranp bato, ak nenpot 16t espas ki itilize pou

lansman batiman pou rezon rekreyatif, ansanm ak enstalasyon estokaj
pakeé a sek, (kolektivman, "Espas Lansman yo"), dwe otorize pou opere
depi Direktiv CDC yo, ki gen ladan tout direktiv sou distans sosyal yo,
respekte. Operasyon vant an detay espas lansman yo dwe limite ak founi
kabiran, sévis antretyen ak reparasyon ak founiti maritim yo. Pa gen sévis
vant an detay anplis k ap bay.

Restoran yo: Operasyon restoran yo nan Espas Lansman yo dwe rete
limite pou sévis manje pou anpote sélman. Tout [0t fom operasyon
restoran yo, ki gen ladan sévis manje sou plas, rete entéedi.

Pwoteksyon figi: An ako ak Direktiv CDC yo, anplis de pratik distans sosyal
la, pésonél Espas Lansman, ansanm ak kliyan yo, dwe itilize ekipman
pwoteksyon pésonél, ki gen ladan, men pa limite ak, pwoteksyon figi ak
gan.

Distans ant bato ak pakin lannuit: Tout batiman yo sou dlo a, ki gen ladan
men pa limite ak bato, dwe rete separe nan omwen yon distans 50 pye
toutan. Pakin lannuit, swa veyikil oswa batiman yo, nan ranp bato yo
entedi.

B. Aktivite maritim

1.

Aktivite ki entédi: Aktivite rekreyatif maritim yo, ki gen ladan, men pa limite
ak, lapéch, eskouté lanmé (jet ski) ak navigasyon bato rekreyatif, dwe
otorize an ako ak Direktiv CDC yo, sepandan aktivite annapre yo dwe rete
entédi:

a. Navigasyon bato ak nenpot aktivite rekreyatif ki pa respekte Direktiv
CDC yo, ki gen ladan, men pa limite ak, nenpot aktivite ki pa pémet gen
bon distans sosyal.

b. Flot yo, ki gen ladan men pa limite ak, de oswa plis bato k ap vwayaje
ansanm oswa ki ankre nan yon distans 50 pye youn de I0t.

c. Nenpot aktivite ki lakdz rasanbleman plis pase 10 moun.

d. Rafting bato, ki gen ladan men pa limite ak, kdodaj oswa mare ansanm
bato oswa batiman yo.

e. Echwaj, debakman, ankraj oswa amaraj batiman yo sou sab, zile ak
rivaj ki louvri yo.

f. Nenpodt navigasyon bato ki pa komésyal ki depase limit kapasite
annapre yo:

Bato 25 oswa mwens: 4 pasaje granmoun pou pi plis, plis timoun 17
ane ak mwens. 6 moun nan bato a pou pi plis.

Bato 26’ — 36’: 6 pasaje granmoun pou pi plis, plis timoun 17
ane ak mwens. 8 moun nan bato a pou pi plis.
Bato 37°-60’: 8 pasaje granmoun pou pi plis, plis timoun 17
ane ak mwens. 10 moun nan bato pou pi plis.
Bato ki depase 60’: 10 pasaje pou pi plis, ki pa gen manm ekipaj la
ladan.
C. Bato pou frete, bato lapéch ak bato pou plonje.

1.

Bato pou frete, bato lapéch ak bato pou plonje yo ("Batiman Rekreyatif
Komeésyal”), ka reprann operasyon yo depi Direktiv CDC yo, ki gen ladan
tout direktiv sou distans sosyal yo, respekte. Anplis de sa, Batiman
Rekreyatif Komésyal yo dwe respekte restriksyon annapre yo:

a. Nenpot sévis ki ofri an koneksyon ak Batiman Rekreyatif Komésyal yo
ki pa respekte Direktiv CDC yo, ki gen ladan, men pa limite ak, nenpot
aktivite ki pa pémeét bon distans sosyal, entedi.

b. Tout kliyan ki itilize Batiman Rekreyatif Komésyal yo dwe gen pwop
ekipman yo, ki gen ladan, men pa limite a, kan lapéch ak materyel
lapéch.

c. Touttwalét Batiman Rekreyatif Komésyal yo dwe afiche direktiv pwopte
CDC a. Savon, dlo ak/oswa dezenfektan pou men pou kliyan yo
obligatwa. Twalét yo dwe pwop ak dezenfekte regilyéman pandan
jounen an.

Tout Batiman Rekreyatif Komeésyal yo dwe delimite pozisyon plas kliyan
an, ki gen ladan, men pa limite ak, plas pou plonje ak pozisyon pou
peche, separe nan yon distans 6 pye pou pi piti nan itilize riban oswa
nenpot 10t adezif pou asire bon distans sosyal. Anplis de sa, tout sévis
ate ki gen rapo ak Batiman Rekreyatif Komésyal ki egzije kliyan yo fome
yon liy dwe delimite, nan itilize riban oswa nenpot 16t adezif, distans 6
pye pou asire bon distans sosyal.

Tout estasyon netwayaj/amods pwason dwe limite ak yon moun pa
estasyon alafwa. Anplis de sa, pwosesis bon netwayaj ak dezenfeksyon
dwe pratike.

Nenpot sévis fileé pwason ki ofri an koneksyon avek Batiman Rekreyatif
Komeésyal yo dwe limite ak yon sél moun pou chak tab.

g. An ako ak Direktiv CDC yo, anplis de pratik distans sosyal la, tout moun

ki itilize Batiman Rekreyatif Komésyal yo, swa nan waf, nan anbakman
oswa kdm yon pati nan operasyon kot vil yo, ki gen ladan, men pa limite
ak, kapitén, ekipaj ak kliyan yo dwe itilize ekipman pwoteksyon pésoneél,
ki gen ladan, men pa limite ak, pwoteksyon figi ak gan.

h. Konsénan bato pou plonje yo, pa plis pase 10 moun dwe sou pon yon

batiman nan nenpot ki moman. Anplis de sa, boutik plonjon yo ki sipote
operasyon plonjon yo ka selman fonksyone pou ranpli rezévwa plonje
yo sou randevou sélman. Sévis sa yo dwe fét atravé ramasaj ak livrezon
bodi lari.

D. Lokasyon eskouté lanmé, bato, kannét, kayak ak planch pou sife.

1.

Lokasyon eskouté lanmé, bato, kannodt, kayak ak planch pou sife ka
reprann operasyon depi Direktiv CDC yo, ki gen ladan direktiv sou distans
sosyal yo, respekte. Anplis de sa, restriksyon annapre yo dwe aplike:

a.

Lokasyon eskouté lanmé: Operasyon lokasyon eskoute lanmé yo dwe
limite ak yon sél kondikté (oswa ak yon granmoun ak yon timoun Ki
manm pwoch fanmi an).

Lokasyon bato: Konpayi lokasyon bato yo dwe respekte menm
direktiv ki aplikab pou tout aktivite bato yo ki etabli nan Odonans sa
a, ki gen ladan Anéks sa a.

c. Kannoét/Kayak/Planch Sife: Kannot/kayak/planch sife yo dwe limite
ak yon sél moun oswa de moun si gen yon distans 6 pye ki posib.

E. Konstriksyon, reparasyon maritim ak lapéch komeésyal.

1.

Konstriksyon maritim, reparasyon ak antretyen batiman/moté ak lapéch
komesyal ka reprann operasyon yo depi Direktiv CDC yo, ki gen ladan tout
direktiv sou distans sosyal yo, respekte. Anplis de sa, lapéch komeésyal,
operasyon maritim komésyal ak sévis sipd yo otorize pou kontinye opere
jan sa te endike nan Odonans Dijans PBC 2020-001a.

2. Peché komésyal yo ki gen bon dokiman lisans ap kontinye gen aksé 24
sou 24 nan sit ranp ki deziyen yo; akse sa a dwe gen ladan gid lapéch ki
pote mwens pase kat pasaje epi gen yon chat komésyal, yon pémi kapitén
six-pack oswa pi wo ak yon yon lisans biznis ki anrejistre nan konte a.

F. Pwotokol ranp/lansman bato nan dlo sale ak dlo dous.

1.

Ranp bato ("Ranp Bato”) nan dlo sale ak dlo dous ka itilize depi Direktiv
CDC yo, ki gen ladan tout direktiv sou distans sosyal yo, respekte. Anplis
de sa, pwotokol annapre a dwe respekte:

a. Ranp bato yo dwe louvri I1& soléy leve rive |é li kouche sof I&é gen
bato komésyal k ap itilize yo (aksé 24 sou 24 nan sit ki deziyen yo)
amwenske otorite konséne yo te pote |6t modifikasyon.

b. Yon (1) bato pou chak ranp lansman alafwa. Batiman yo dwe

prepare alavans pou lanse (sa vle di, koneksyon sekirize, liy waf la
mare, ekipman sekirite ak dispozisyon yo deja nan bato). Tout
pasaje yo dwe anbake nan batiman an yon fwa li lanse.

C. Lé li retounen nan waf la, tout pasaje yo dwe rete nan batiman an
jiskaske bato a pare pou monte sou remok la. Yon fwa li monte, tout
pasaje dwe retounen nan veyikil yo epi kite espas lansman an
ansanm.

G. Waf lapéch, estasyon netwayaj pwason, twalét piblik/magazen batiman ak

waf kabiran.

1.

Waf lapéch, estasyon netwayaj pwason, twalét piblik, magazen batiman
(amods ak materyék lapéch) ak waf kabiran ka fonksyone ak itilize depi
Direktiv CDC yo, ki gen ladan tout direktiv sou distans sosyal yo, respekte.
Anplis de sa, pwotokol annapre a dwe respekte:

a.

Estasyon netwayaj pwason: Aksé a dwe limite ak yon (1) moun pou
chak estasyon alafwa. Bon pwosesis netwayaj ak dezenfeksyon
dwe toujou pratike.

Waf lapéch: Distans fizik 10 pye pou pi piti ant peché yo dwe
respekte.

Twalét piblik: Aksé a twalét piblik yo dwe disponib. Twalét yo dwe
pwop ak dezenfekte regilyéman pandan jounen an. Yo dwe bay
savon ak dlo oswa dezenfektan pou men ak/oswa papye
dezenfektan nan chak twalét.

Magazen batiman (amoés ak materyél lapéch): Sila yo k ap antre nan
magazen batiman (amos ak materyel lapéch) dwe, an akd ak
Direktiv CDC yo, anplis de pratik distans sosyal, itilize ekipman
pwoteksyon pésonél, ki gen ladan, men pa limite ak, pwoteksyon
figi.

Waf kabiran: Dwe otorize pou fonksyone nan respé ak Direktiv CDC
yo.

ANEKS 3: KONDISYON POU GOLF

3a: Kondisyon pou Teren Golf

Tout teren golf minisipal, piblik, ak prive Konte Palm Beach dwe respekte sa yo:

1.

10.

11.

Jwet la dwe oganize yon fason pou pémeét fanmi ki ap viv nan menm kay yo pou
yo deplase a pye, nan ti machin golf yon sél chofé oswa ti machin pataje yo.
Responsab teren an dwe konfime verifikasyon fanmi an a pati yon pyés idantite.
Ti machin pataje yo dwe make epi idantifye ak yon ti drapo koulé pou endike li te
verifye.

Nan lide pou pémét jwé golf yo chofe yo anvan yo ale jwe, yon teren antrénman
ka rete ouvé. ltilizasyon teren sa a ap limite ak perydd ki vini imedyatman anvan
jwe a ale jwe. Pou pran an kont direktiv sou distans sosyal yo, teren egzeésis la ap
amenaje yon fason pou kenbe yon distans 10 pye ant jwé yo ak pou yo pa
rasanble sou teren an oswa ozalantou teren an.

Jweé yo pa dwe rive plis pase 20 minit anvan I a.

. Pésonél la pa dwe manyen valiz yo, baton yo oswa okenn 16t ekipman, ni

transpote atik sa yo pou soti oswa pou ale nan pakin nan: jwé yo ap responsab
pou yo pote tout ekipman yo nan kote sa prevwa a.

Paviyon yo dwe rete femen: oken evenman anndan sal p ap dganize.

. Tout aktivite lig, klinik, kan, jenés ak |6t aktivite dganize sispann.

. Seévis charyo a pa disponib

Restoran yo ka rete ouvé sélman pou sévis pla pou anpote.

Nan ka kote restoran teren golf yo ouvri pou sevis pla pou anpote, ap gen pano
afichaj sou charyo yo ak ozalantou paviyon yo ak nimewo pou rele pou plase
komann manje yo ak eksplikasyon sou kijan pou peye, si etablisman an ofri sévis
sa a.

Vestyé yo p ap disponib, sof pou itilizasyon twalét yo.

Pésonél la pa dwe ni ranje ni retire baton yo eksepte nan ka Lwa sou Ameriken Ki
gen Andikap yo prevwa sa.

12. Magazen golf yo ap rete fémen. Anrejistreman ak péman dwe fét nan resepsyon
nan respé ak direktiv CDC ki disponib nan https://www.cdc.qgov/coronavirus/2019-
ncov/prevent-getting-sick/social-distancing.html ak nan Anéks 1, jan li modifye a.
Pwosedi anrejistreman ak péman a distans yo rekdbmande. Pou pi piti, gen pot
antre ak pot soti ki separe ki dwe deziyen pou fasilite péman.

13. Pésonél kleb la dwe pote yon ekipman pwoteksyon jan direktiv CDC yo
rekdmande sa.

14. Lé pou kdbmanse yo dwe gen yon entéval 12 minit omwen pou rezon distans
sosyal.

15. Charyo manje ak bwason an deplasman yo pa otorize.

16. Dwe gen pano siyalizasyon deyd magazen an ak paviyon yo pou raple direktiv
CDC yo sou distans sosyal ak pwoteksyon figi yo.

17.Yon “nouy” natasyon oswa yon dispozitif similé dwe itilize pou bouche twou a
oswa koup la ap soulve nan yon distans yon pous pa rapo ak teren an pou
anpeche boul la antre nan twou a. Jwé yo dwe konnen pou yo pa janm manyen
oswa retire drapo nan koup yo.

18. Rato nan tout kazye yo dwe retire: USGA sijere jwe golf yo jwe manti prefere ak
jwe yo ratise avék pye yo.

19. Tout kontené sab yo, fich rezilta yo, kreyon yo, tee yo, sévyét, glasé yo oswa 10t
materyel ki pataje yo dwe retire nan ti machin golf yo epi distribiye bay moun
sélman lé responsab la mande sa. Sinon atik sa yo ap jete apre yo fini itilize yon
fwa. Atik ki p ap jete yo dwe byen dezenfekte avan |6t jwe golf itilize li apre.

20. Tout machin pou lave boul ki te aksesib a jwé yo ap retire oswa vewouye.

21.Lé y ap jwe, jwé golf yo dwe pratike distans sosyal jan direktiv CDC yo prevwa sa.

22. Twalét kleb yo ak sa ki sou pakou yo dwe netwaye epi dezenfekte pandan tout
jounen an.

23 Savon ak dlo, oswa dezenfektan pou men ak/oswa sévyét dezenfektan dwe
disponib nan chak twalét.

24. Tout estasyon dlo potab yo dwe retire. Yo ka itilize estasyon dlo ki déja konekte
yo pou ranpli kontené dlo yo. Jwé golf yo dwe itilize gan nan men yo pou yo pran
dlo.

25. Jwé golf yo dwe konnen pou yo pote dlo pa yo ak boutéy pa yo pou yo ka rete
idrate; restriksyon sou glasé pésonél ki gen dlo yo pa egziste anko.

26. Ti machin golf yo dwe netwaye epi dezenfekte apre chak pakou.

27. Jwe yo pa dwe rasanble apre match la. Jwé yo dwe kite teren golf la imedyatman
match la fini.

28.Responsab yo dwe distribiye rég pakou yo ak lis Responsabilite Jwe Golf la
(Anéks 3b. ki gen tit “Responsabilite Jwé Golf yo” [& anrejistreman.

3b: Responsabilite Jwé Golf yo

. Jwe yo pa ka rive plis pase 20 minit anvan Ié a.

. Pésonél la pa dwe manyen valiz yo, baton yo oswa okenn |6t ekipman, ni
transpote atik sa yo pou soti oswa pou ale nan pakin lan: jwé yo ap responsab
pou yo pote tout ekipman yo nan kote sa prevwa a.

. Jwe yo pa dwe janm manyen oswa retire drapo koup yo (tout kou ki frape “nouy”
natasyon an oswa dispozitif similé ki itilize pou bouche twou a oswa koup la ap
konsidere komsi li te gen twou)

. Rato nan tout kazye yo dwe retire: USGA sijere jwe golf yo jwe manti prefere ak
jwe yo ratise ak pye yo

. Léy ap jwe, jwe golf yo dwe maksimize distans fizik dapre direktiv CDC yo nan
https://www.cdc.gov/coronavirus/2019-ncov/prevent-getting-sick/social-
distancing.html ki anekse ak Odonans Dijans nimewo 5 Konte Palm Beach, ak tou
modifikasyon yo. Tout jwe yo dwe kenbe sis (6) pye distans ant yo toutan, e yon
gadyen oswa yon manm nan pesonel la dwe veye ke jwé yo respekte direktiv yo
sou teren an.

. Jwét la d6ganize pou mach, ti machin golf yon sél chofé a oubyen sa ki pataje a
pou fanmi ki ap viv nan menm kay yo. Pésonél teren an konfime verifikasyon fanmi
yo apati pyés idantite, jwé golf yo prezante. Ti machin ki pataje yo make epi
idantifye apati yon ti drapo koulé pou endike itilizasyon pataje a verifye

. Jwe golf yo dwe pote pwop boutey dlo pa yo ak glase pésonel ki gen dlo pou yo
rete idrate. Pa dwe gen sevis charyo bwason sou teren an. Lé jwé golf yo ap itilize
estasyon dlo ki disponib yo pou ranpli resipyan dlo yo, yo dwe itilize gan nan men
yo pou pran dlo a.

Li konseye pou jweé golf yo chanje soulye yo nan pakin nan epi vin ak pwop
dezenfektan pou men pa yo.

Tout jwe golf yo pa dwe rasanble apre yo fin jwe e yo dwe kite teren an

imedyatman yo fini pou evite anbouteyaj ak rasanbleman sou pwopriyete a
oubyen nan pakin nan.

_ ANEKS 4 . .
DIREKTIV POU RE-OUVETI PAK PIBLIK AK ZON NATIREL YO
Direktiv pou re-ouvéti pak piblik ak zon natirel:
1. Pak piblik konte ak minisipal yo, ak zon natirél yo, eksepte pak plaj yo, nan

konte Palm Beach la dwe ouvri depi direktiv CDC yo, ki gen ladan sa ki
gen pou we ak distans sosyal yo, respekte.

2. Lapolis, gad forestye ak pésonél ki la pou sa dwe patwouye nan pak yo ak
siveye ak asire respé direktiv sou distans fizik yo.

3. Pak yo dwe swiv direktiv CDC yo pou kenbe enstalasyon ki ouvri yo pwop
epi dezenfekte. Disponibilite twalét yo kapab limite.

4, Lé pakin yo kdmanse |é soley la leve pou rive e li kouche, sof si otorite
konpetan yo pote 16t modifikasyon.

5. Espas natirél yo, santye yo, pis pou kouri yo (sans inik yo, yon sél
direksyon) ouvri s€lman pou mache, kouri, pwomnad, siklis ak ekitasyon,
kote yo otorize yo.

6. Lot sévis tankou lapéch, kannot/kayak, ranp bato nan dlo dous yo, eski nan
dlo, planch nan dlo, disk golf, lokasyon kannot, kayak ak bisiklét yo otorize
depi direktiv CDC yo, ki gen ladan, men ki pa limite ak, distans sosyal
respekte.

Restriksyon sou aktivite rekreyatif nan pak piblik ak zon natirel yo:

1. Tout espas pou jwe nan pak yo, ekipman pou jwe ak pou fé egzésis yo dwe rete
fémen.

2. Paviyon piknik yo dwe rete fémen.

3. Itilizasyon fontén dlo yo entédi.

4. Teren basket yo dwe ouvri pou pratik endividyél selman. Sélman twa (3)

jwe Ki otorize pa mwatye teren. Jwét konpetitif an ekip yo entédi. Chak jwe
dwe pote balon baskét pa li ak ekipman yo pa dwe itilize a plizyé.

5. Teren tenis ak pickle ball yo ap ret ouvri pou pratik endividyél sélman.

6. Teren rakétbdl yo ap ouvri sélman pou pratik endividyél. Jwét konpetitif yo
entédi.

7. Pak pou chyen yo sipoze rete fémen.

Aktivite pa anndan yo entedi. Batiman rekreyatif ak sal espo yo dwe rete
femen.

Teren kanping yo dwe rete fémen.

Espas patinaj yo dwe rete fémen.

Espo sou teren yo entedi.

Pwogram rekreyatif, espd dganize oswa aktivite entédi.
Rasanbleman an gwoup 10 moun oswa plis entéedi.
Itilizasyon ekipman espo a plizyé entédi.

Eveénman ki gen espektaté yo entedi.

Otorizasyon nan sa ki pou wé ak bwason epi manje yo entedi.

ANEKS 5
DIREKTIV POU RE-OUVETI TEREN TENIS AK PISIN KOMINOTE YO

Teren tenis: teren tenis yo ak enstalasyon rakét anplenné yo dwe re-ouvri depi
direktiv CDC yo, ki gen ladan tout direktiv sou distans sosyal yo respekte. Anplis
de sa, restriksyon annapre yo dwe aplike:

1. Sel jwét endividyel ki otorize. Pa dwe gen rasanbleman sou teren an
oswa sou liy touch yo.

2. Vestyeé yo ak douch yo dwe rete femen. Twalét yo dwe netwaye epi
dezenfekte regilyéman pandan tout jounen an. Savon ak dlo, oswa
dezenfektan pou men oswa sevyéet dezenfektan dwe disponib nan chak
twalét.

3. Se responsabilite pésonél la oswa direksyon an pou asire 6donans sa
respekte

Pisin kominoté: pisin kominoté yo dwe re-ouvri depi direktiv CDC yo ki gen ladan
tout direktiv sou distans sosyal yo respekte. Anplis de sa, restriksyon sa yo
annapre yo dwe aplike:

1. Kapasite pisin nan dwe toujou limite pou garanti distans sosyal nan jan
direktiv CDC yo mande sa.

2. Vestye yo ak douch yo dwe rete fémen. Twalét yo dwe netwaye epi
dezenfekte regilyéman pandan tout jounen an. Savon ak dlo, oswa
dezenfektan pou men oswa sevyét dezenfektan dwe disponib nan chak
twalét.

3. Plas pou chita oswa pou detann sou teras pisin nan dwe limite pou asire
distans sosyal jan direktiv CDC yo mande sa.

4. Youn oswa plizyé manm pesonél la oswa direksyon an dwe prezan sou
chak sit etablisman an pou siveye epi asire restriksyon 6donans sa
prevwa yo respekte.

